
«2018 елга, 2019 һәм 2020 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы проектына

аңлатма

«2018 елга, 2019 һәм 2020 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы  проекты Татарстан Республикасы Бюджет кодексы нормаларына нигезләнеп кертелә. 

Закон проекты белән 2018 елда бюджетның керемнәр өлешен «Кире кайтарылмый торган кертемнәр» бүлеге буенча 6 626,9 млн. сумга арттыру карала. Федераль бюджеттан субсидияләр, субвенцияләр һәм башка бюджетара трансфертлар, Россия Федерациясе Пенсия фонды бюджетыннан һәм оешмалардан кертемнәрне түбәндәге юнәлешләр буенча исәпкә алу тәкъдим ителә:

- 2019 елда Казан шәһәрендә «Ворлдскиллс» стандартлары нигезендә һөнәри осталык буенча дөнья чемпионатын әзерләүгә – 3 891,2 млн.сум;

-  гражданнарның аерым  категорияләрен дарулар белән тәэмин итүгә  – 1 132,4 млн. сум;

- югары  технологияле медицина ярдәме күрсәтүгә – 508,3 млн.сум;
- максатчан кире кайтарылмый торган кертемнәр – 500,0 млн.сум;
- беренче бала тууга (уллыкка алуга) бәйле рәвештә айлык түләүне гамәлгә ашыруга – 475,9 млн.сум;

- кече һәм урта эшкуарлыкка дәүләт ярдәменә – 71,4 млн. сум;
- урман мөнәсәбәтләре өлкәсендә Россия Федерациясенең аерым вәкаләтләрен гамәлгә ашыруга – 42,5 млн. сум;

- граждан хәле актларын дәүләт теркәвенә алу буенча Россия Федерациясе вәкаләтләрен гамәлгә ашыруга – 28,4 млн. сум;

- 2018 елда футбол буенча дөнья чемпионатын әзерләү һәм үткәрү чараларын гамәлгә ашыруга – 14,9 млн.сум;

- сәламәтлек саклау өлкәсендә  Россия Федерациясе вәкаләтләрен гамәлгә ашыруга – 2,8 млн.сум;
- балалар һәм курчак театрларының иҗади эшчәнлегенә ярдәм итүгә һәм техник тәэмин итүгә – 4,4 млн. сум;

- Дәүләт Думасы депутатларын һәм Федерация Советы әгъзаларын тәэмин итеп торуга – 2,3 млн. сум; 
- читтә яшәүче ватандашларыбызның Россия Федерациясенә  ирекле күчеп килүенә ярдәм итү  чараларын гамәлгә ашыруга– 311,8 мең.сум;

- халыкка социаль хезмәт күрсәтү учреждениеләренең матди-техник базасын ныгытуга (Россия Федерациясе Пенсия фонды акчалары) – 5,7 млн.сум;

- СССР, Россия Федерациясе  Геройларына һәм Хезмәт Даны орденының тулы кавалерларына  ай саен акчалата түләү (Россия  Федерациясе  Пенсия  фонды акчалары) – 30,8 мең.сум;
- узган еллардагы максатчан билгеләнешкә ия субсидияләрнең, субвенцияләрнең һәм башка бюджетара  трансфертларның калган өлешләрен федераль бюджетка кире кайтару  – 4,6 млн.сум.

Шулай ук  керем өлешендә федераль норматив актларны төгәлләштерүгә бәйле  алынган кертемнәрнең күләмен түбәндәге юнәлешләр буенча киметүне исәпкә алырга тәкъдим ителә:
- халык саны  300 меңгә кадәр булган торак пунктларда муниципаль театрларның иҗади эшчәнлегенә ярдәм итүгә 20,6 млн.сум;

- гражданнарның аерым  категорияләрен торак белән тәэмин итүгә 28,4 млн.сум.
2019 һәм 2020 еллар план чорында  «2018 елга , 2019 һәм 2020 еллар план чорына федераль бюджет турында» 2017 елның  5 декабрендәге федераль закон белән  Татарстан  Республикасына каралган акчаларны 2019 елга 1 674,1 млн.сум  итеп түбәндәге юнәлешләр буенча төгәлләштерергә  тәкъдим ителә: 
- 2019 елда Казан шәһәрендә «Ворлдскиллс» стандартлары нигезендә һөнәри осталык буенча дөнья чемпионатын әзерләүгә – 1 099,6 млн.сум;

- югары  технологияле медицина ярдәме күрсәтүгә – 508,3 млн. сум;
- гражданнарның аерым  категорияләрен дарулар белән тәэмин итүгә  – 20,3 млн. сум;

- кече һәм урта эшкуарлыкка дәүләт ярдәменә – 65,7 млн. сум;
- урман мөнәсәбәтләре өлкәсендә Россия Федерациясенең аерым вәкаләтләрен гамәлгә ашыруга – 42,8 млн. сум;

- балалар һәм курчак театрларының иҗади эшчәнлегенә ярдәм итүгә һәм техник тәэмин итүгә – 4,4 млн. сум;

- читтә яшәүче ватандашларыбызның Россия Федерациясенә  ирекле күчеп килүенә ярдәм итү  чараларын гамәлгә ашыруга – 322,5 мең сум;

- халык саны  300 меңгә кадәр булган торак пунктларда муниципаль театрларның иҗади эшчәнлегенә ярдәм итүгә 2019 елда  20,6 млн.сумга киметелә;
- гражданнарның аерым  категорияләрен торак белән тәэмин итүгә 46,7 млн. сумга киметелә.
2020 елга  федераль бюджеттан өстәмә рәвештә  608,8 млн.сум ассигнование түбәндәге юнәлешләр буенча тәкъдим ителә: 
- гражданнарның аерым  категорияләрен дарулар белән тәэмин итүгә  – 20,3 млн.сум;

- югары  технологияле медицина ярдәме күрсәтүгә – 508,3 млн.сум;
- кече һәм урта эшкуарлыкка дәүләт ярдәменә – 84,7 млн.сум;
- урман мөнәсәбәтләре өлкәсендә Россия Федерациясенең   аерым вәкаләтләрен гамәлгә ашыруга – 43,0 млн.сум;

- читтә яшәүче ватандашларыбызның Россия Федерациясенә  ирекле күчеп килүенә ярдәм итү  чараларын гамәлгә ашыруга – 318,4 мең сум;

- гражданнарның аерым  категорияләрен торак белән тәэмин итүгә 47,8 млн.сумга киметелә.
Татарстан Республикасы бюджетының чыгымнар өлешен 2018 елда           22 617,6 млн.сумга арттыру тәкъдим ителә, шул исәптән: 
- федераль бюджетның, Россия Федерациясе Пенсия  фондының  максатчан акчалары – 6 131,5 млн.сум; 

- «Моношәһәрләрне үстерү фонды» коммерциягә карамаган оешмасының узган еллардан калган акчалары – 122,3 млн.сум; 

- юл эшләре  программасы буенча – 9 230,0 млн. сум;

- «2018 елга, 2019 һәм 2020 еллар план чорына Татарстан Республикасы бюджеты турында» Татарстан Республикасы Законының 21 статьясы нигезендә  2017 елда товарлар китерүгә, эшләр башкаруга һәм хезмәтләр күрсәтүгә  Татарстан Республикасы исеменнән төзелгән дәүләт контрактлары шартларына нигезендә  түләнергә тиешле  әлеге контрактларның үтәлмичә калган акчалары – 2 608,2 млн.сум;

-  республика бюджет  учреждениеләрен матди-техник тәэмин итү, җиһазлар сатып алуга  – 1 678,4 млн. сум;

- авыл хуҗалыгына дәүләт ярдәменә – 1 360,0 млн. сум;

- социаль әһәмиятле, мәдәни һәм спорт чаралары үткәрүгә  – 882,6 млн сум;

- республика бюджет учреждениеләренең агымдагы чыгымнарына һәм кредит бурычларын каплауга – 604,6 млн. сум.
Бюджетның чыгымнар өлешендә ассигнованиеләрне түбәндәгеләр арасында  яңадан бүлүне чагылдыру тәкъдим ителә:
- бюджет чараларын төп бүлүчеләр һәм бюджет классификациясе бүлекләре арасында Татарстан Республикасының капитал салулар һәм капиталь ремонтлау программалары буенча тиешле норматив хокукый актлар буенча;
- финанслашу чыгымнарын төгәлләштерүгә бәйле рәвештә чыгымнарның  бюджет классификациясе кодлары   арасында.

2019 һәм 2020 еллар план чорында Татарстан Республикасы бюджетының чыгымнар өлешендә 2019 елга федераль бюджеттан бюджет трансфертлары буенча артуны 1 674,1 млн.сум,  2020 елга – 608,8 млн.сум исәпкә алырга тәкъдим ителә, алар тиешле максатчан юнәлешләр буенча чагылыш таба.  
Татарстан Республикасы бюджеты кытлыгын финанслау чыганакларында 2017 елның декабрь аенда федераль бюджет кредитларына үткәрелгән реструктуризацияне исәпкә алып бюджет кредитларын каплау күләме төгәлләштерелә. 
Күрсәтелгән тәкъдимнәр буенча Татарстан Республикасы  бюджетының гомуми күләме түбәндәгечә фаразлана:

- 2018 елга керемнәр буенча 209 310,8 млн. сум, чыгымнар буенча – 227 960,4 млн. сум, кытлык  – 18 649,6 млн. сум тәшкил итәчәк. 2017 елгы Татарстан Республикасы бюджетын үтәү йомгаклары буенча бюджетның калган акчаларын бюджет кытлыгын  финанслау чыганагы буларак юнәлтү тәкъдим ителә; 
-  2019 елга керемнәр буенча  206 333,6 млн. сум, чыгымнар буенча – 210 818,4 млн. сум, кытлык үзгәрми һәм  4 484,8 млн. сум тәшкил итә;
- 2020 елга керемнәр буенча 212 761,8 млн. сум, чыгымнар буенча –                              218 740,6 млн. сум, кытлык үзгәрми һәм 5 978,8 млн. сум тәшкил итә.
Югарыда тәкъдим ителгән үзгәрешләр 1, 2, 8, 14, 15, 19 статьяларга, 1, 2, 3, 6, 8, 9, 10, 14, 16, 36 нчы кушымталарга төзәтмәләр кертүне таләп итә.

Тәкъдим ителә торган барлык үзгәрешләр буенча чагыштырма таблицалар закон проектына кушымта буларак тапшырыла.

